
Beijing do 2008 ao 2022: entre o politico e o
olimpismo
Descricao

O seguinte artigo ten como obxectivo xeral ser unha analise comparativa entre o olimpismo e o discurso chinés da

experiencia de Beijing 2008 e a de 2022. Isto levarase acabo a través do rescate do contexto interno de China e o sistema
internacional de cada un destes momentos, utilizando como punto de referencia os conceptos teéricos de Yan Xuetong de
KLP, Keeping a Low Profile (manter o baixo perfil, en galego) e SFA, Strive For Achievement (loitar polo logro, en galego).

A primeira experiencia

Dentro da cultura popular, o olimpismo invernal non é necesariamente o escaparate que logran ser os Xogos Olimpicos de
veran. Porén, entre a pandemia e o fracaso que foron os xogos de Tokio 2020 (2021), todo indicaba que a version de
inverno seria a que lograria captar a milleiros de espectadores e, ao mesmo tempo, volverse un elemento de poder suave
para o pais sede.

A preparacion do goberno chinés da sede de Beijing 2022 tivo todo un proceso de coidado. Por unha parte, foi de novo
anfitrion nun novo momento para reposicionar a China, tal e como acontecera nos xogos de 2008, momento no cal logrou
mostrar ao mundo a capacidade en infraestrutura e a innovacion tecnoléxica, deixando de lado o «tabU» segundo o que,
ao comezo do século, era a chamada «fabrica do mundo». Neste evento, China conseguiu sair avante pese as cuestions
sobre o tema do Tibet, referentes & publicacion de imaxes de monxes tibetanos maltratados. Do mesmo xeito, esta
exhibicién deu lugar non sé & construcion dunha das vilas olimpicas mais modernas, senén tamén & preparacion da cidade
de Beijing para un debut de internacionalizacién, no cal as politicas publicas enfocaronse a impulsar o estudo do idioma
inglés para poder atender a atletas e turistas.

Naquel momento, o proceso cara a fin da primeira década dos dous mil significaba o ascenso das economias emerxentes,
os BRICS, un grupo no cal China levou a cabo un papel determinante debido a interdependencia econémica que
comezaba a fortalecer, xunto & maioria das economias do mundo. A suma da bonanza econémica e a construcion dun
discurso politico internacional do que Yan Xuetong (2014) chama KLP, permitiron un contexto determinante para que a
dinamica olimpica do 2008 comezara a pechar este proceso de KLP cara o rexurdimento do discurso nacionalista chinés e
pechar os liderados de presidentes de transicion como Jiang e Hu. Todo isto deu como resultado o comezo da construcion
do «sono chinés» de Xi.

Buscando repetir a receita

O periodo entre Beijing 2008 e a sede de 2022 supén un lapso onde os desafios ao interior e exterior das fronteiras
chinesas fixéronse presentes. Con respecto a responsabilidade de ser sede dos xogos de inverno, a contaminacién
volveuse un dos temas mais observados polo Comité Olimpico Internacional (COl), debido a que os problemas respecto a
calidade do aire en inverno son un constante reto para a capital chinesa. Ante isto, xerar 0s mecanismos para mostrar ao
mundo un ceo azul. Se ben non se pode sinalar como un factor determinante ou a razén de ser da insercion chinesa ao
discurso de xerar compromisos fronte ao cambio climatico, si existe unha harmonia discursiva neste tema.

Cara ao exterior, un aspecto que xeraba especulacién era a competencia entre os espectaculos das cerimonias da edicién
de veran na sede de Tokio e a de Beijing para os xogos de inverno. Isto ante a sutil mais visible estratexia de ambos
paises de reposicionarse, no caso xapones, e de reafirmarse, no caso chinés, con respecto ao xeito de inserir este
escaparate como parte do seu poder suave e o exercicio da diplomacia deportiva e cultural. Non obstante, a pandemia
erixiuse como elemento desestabilizador. A expectativa da mobilizacion de innovacion tecnoldxica e de demostrar os
controis sanitarios deron lugar a escenas aparentemente opostas a ambas sedes.

O protagonismo ruso e o tema Ucraina

O preambulo da cerimonia de inauguracion tornouse tenso, pasando dos escandalos do «xogo xusto» ata a alta
politizacion do olimpismo. Isto foi provocado principalmente pola situacion se Ucraina, as declaraciéns rusas, a
«distraccién» que isto representa para a relaciéon Washington-Beijing e o discurso «diplomatico» chinés que non o leva a
comprometerse mais ala do que debe.

O resultado xerou unha inauguracion cun discurso preciso dende o COIl, onde Thomas Bach resaltou «o espirito olimpico
da paz» nun «mundo fraxil» ante os conflitos e a desconfianza dentro da politica internacional.

Unha sede, varias delegacions

Ainda que o discurso de Bach parecese ser unha chamada & politica europea, o chamamento que fai o COIl & convivencia
pacifica salpica a China con respecto a escalada de tension no referente a Taiwan. A procura de lexitimar a politica de «un
pais, dous sistemas» ante a escena internacional foi un obxectivo claro do goberno de Xi, onde se visibiliza o concepto de
SFA e a estratexia de posicionamento dende o liderado de Xi e a sUa inxerencia dentro da politica internacional.

No 2008, o inicio da transmisién mostraba ao mundo a inclusiéon das minorias étnicas dentro de China xerando unha
mensaxe indirecta ante a sensibilidade que este tema tifia antes da inauguracion. Con todo, en 2022, no desfile de
delegacions, principalmente a hongkonesa e a taiwanesa deixaron ver o incomodo que isto €, hoxe en dia, para ambas as
partes. Por unha banda, os xestos de cada unha das delegacions mostrando o sentimento de identidade a través de
simbolos como o é unha bandeira, para o caso hongkonés; mentres que, doutra banda, a reducida delegacion de Taipéi
con xestos claros de desconformidade. Ademais, é importante sinalar os constantes cameos que se fixeron durante o
desfile ao presidente Xi.

Mais al6 da transmision, non hai que deixar de lado como dende os voluntariados se realizaron manifestacions en prol do
tema Taiwan, buscando facer viral pancartas de apoio que atraian a opinion publica cara & militarizacion do estreito de
Taiwén.

Conclusion

A maneira de conclusidn, sinalase a través dos conceptos de KLP e SFA a transicidn chinesa na sGa imaxe ao exterior, asi
mesmo como o olimpismo e a diplomacia deportiva son un aspecto clave ocupado por Beijing para reafirmar o seu lugar no
sistema internacional.

